
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՐԿԱՅԻՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
	1. Հայաստանի Հանրապետության Էկոնոմիկայի նախարարություն

	05.09.2023թ.

	
	01/16672-2023

	Էկոնոմիկայի նախարարությունը առանձնակի կարևորում և դրական է գնահատում բոլոր այն նախաձեռնությունները, որոնք միտված են տնտեսավարողների համար սահմանելու հեշտացված և պարզեցված ընթացակարգեր, որոնց շնորհիվ հնարավոր կլինի հնարավորինս նվազեցնել վարչարարությունը և խնայել տնտեսավարողների կողմից ծախսվող ժամանակը։
Տվյալ դեպքում, Էկոնոմիկայի նախարարությունը ներկայացված կարգավորումների վերաբերյալ առարկություններ չունի՝ հաշվի առնելով, որ դրանցով հարկ վճարողների համար հնարավորություն է ստեղծվում առցանց եղանակով դիտելու իրենց անձնական հաշվի քարտը և արտատպելու իրենց անձնական հաշվի քաղվածքը կամ իրենց անձնական գրասենյակում առկա ցանկացած այլ փաստաթուղթ՝ առանց հարկային մարմնի կողմից լրացուցիչ վավերացման, ինչպիսի հանգամանքը համահունչ է Էկոնոմիկայի նախարարության վերը հիշատակված մոտեցման տրամաբանությանը։
	Ընդունվել է ի գիտություն

	2. Հայաստանի Հանրապետության ֆինանսների նախարարություն

	12.09.23թ.

	
	01/2-3/17368-2023

	Ս.թ. օգոստոսի 28-ի Ձեր թիվ 01/11-1/50146-2023 գրությամբ ներկայացված՝ «Հայաստանի Հանրապետության հարկային օրենսգրքում լրացումներ կատարելու մասին» ՀՀ օրենքի նախագծի վերաբերյալ հայտնում ենք, որ դիտողություններ և առաջարկություններ չկան:	
	Ընդունվել է ի գիտություն

	3. Հայաստանի Հանրապետության արդարադատության նախարարություն

	05.10.23թ.

	
	//43376-2023

	«Հայաստանի Հանրապետության հարկային օրենսգրքում լրացումներ կատարելու մասին» օրենքի նախագծի (այսուհետ՝ Նախագիծ) վերաբերյալ հայտնում ենք հետևյալը՝ 
«Նորմատիվ իրավական ակտերի մասին» օրենքի 13-րդ հոդվածի 5-րդ մասի 2-րդ կետի համաձայն՝ «Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև` ենթաօրենսդրական նորմատիվ իրավական ակտի ընդունման նախատեսվող ժամկետը»:
Հիմք ընդունելով վերոգրյալը և հաշվի առնելով Նախագծով ներդրվող QR գծիկավոր կոդի պարունակությամբ արտատպված փաստաթղթերի հետ կապված նոր կարգավորումները և այդ կարգավորումների կապակցությամբ նախատեսվող նոր լիազորող նորմերը՝ անհրաժեշտ է Նախագծում նախատեսել նաև Նախագծից բխող ենթաօրենսդրական նորմատիվ իրավական ակտի ընդունման նախատեսվող ժամկետները:
Միաժամանակ անհրաժեշտ է Նախագծի 1-ին հոդվածից հանել «(QR կոդ)» բառերը, քանի որ Նախագծում կիրառվում է միայն «QR գծիկավոր կոդ» ձևակերպումը:
	


Ընդունվել է
Նախագիծը խմբագրվել է:

